
హరి చనుదెంచె సత్యసముదంచితకాంచనసౌధవీథికిన్.

	చ.	
అరదము నెక్కి లోచనసహస్రము కాంతి వెలుంగఁబొల్చు ని

ర్జరపతి గన్నులారఁ గని సంతసమందెడువారితోడి మ

చ్చరముననొక్కొనా నుదయశైలముమీఁద సహస్రదీధితి

స్ఫురణ దలిర్పనొప్పు రవిసొంపున జృంభణఁ బొందె నబ్జముల్.

ఉత్తరరామాయణము




	గీ.	
విహగపతి నెక్కి వైష్ణవి ప్రహరి దిరుగు

బంచమియును జాముండయు సంచరించు

నాత్మవాహనముల నెక్కి యహరహంబు

ననఘ శ్రీకాశికాపురాభ్యంతరమున.

కాశీఖండము




	క.	
విమలమణిమయములగు దూ

లములం గంబముల గోడలను వేదుల గు

ట్టిమముల జుట్టిన ప్రాకా

రములం గడునొప్పుచుండ రచియించె సభన్.



	 12



సభాపర్వము




	చ.	
తలిరుల నెల్లఁ గోసి కరతామరసద్యుతి వెల్లిఁగాల్పఁగా

నలరుల నెల్ల గోసి నఖరాంచలదీప్తులు పైని గుప్పఁగాఁ

జిలుకల నెల్లఁ దోలి తమచిన్నియెలుంగులభంగిఁ జూపఁగాఁ

జెలువము కొత్తయై సతులచే వనవాటిక యొప్పె నయ్యెడన్.

కవికర్ణరసాయనము




3 లక్షణము

	ఆ.	
కూర్చియను ద్వితియ్యకును నొక్కషష్టికి

